
Numri i lëndës: 2019:115861 

Datë: 26.12.2023 

Numri i dokumentit:     05123375 

P.nr.203/18 

 

NË EMËR TË POPULLIT 

 

GJYKATA THEMELORE MITROVICË DEGA NË VUSHTRRI, Departamenti i 

përgjithshëm- Divizioni Penal, në përbërje nga Gjyqtari i vetëm gjykues Ferki Xhaferi, me 

pjesëmarrjen e zyrtares ligjore Arta Jusufi, në çështjen penale ndaj të akuzuarit I.Z, me 

vendbanim në fshatin D.U, komuna V, për shkak të veprës penale Uzurpimi  i paligjshëm i pronës 

së paluajtshme nga neni 259 par. 2 të KPRK-së, sipas aktakuzës së Prokurorisë Themelore në 

Mitrovicë PP-II nr.68/12, të datës 25.04.2018, pas mbajtjes së të shqyrtimit gjyqësor publik, në 

prezencën e prokurores së shtetit, përfaqësueses së palës të dëmtuar, të pandehurit personalisht 

dhe mbrojtësit të tij av. Ekrem Salihu, ndërsa me datë 26.12.2023 përpilojë këtë:  

 

A K T G J Y K I M 

 

Ndaj të akuzuarit: 

I.Z nga i ati H, nëna B, e vajzërisë P, i lindur më ..., në fshatin D.U, ku edhe tani jeton, me numër 

personal ..., punëtorë, i martuar, prind i pesë fëmijëve, ka të kryer shkollën fillore, i gjendjes së 

mesme ekonomike, shqiptar, shtetas i Republikës së Kosovës. 

 

Në përputhje me nenin 362 paragrafi l pika 1.1 e Kodit të Procedurës Penale të Kosovës; 

 

                                                            REFUZOHET AKUZA 

 

Sepse: Që nga viti 2002 e tutje në komunën e Vushtrrisë në mënyre te kundërligjshme ka 

uzurpuar pronën e paluajtshme dhe atë pronën e cila gjendet në vendin e quajtur “Z. N” parcela 

kadastrale nr.... fleta posedues nr. ... që ka sipërfaqe prej 0.0.50.00 ha Zona Kadastrale D.P, e 

cila është pronë shoqërore N. Sh.B. "E..." e që është nën administrimin e Agjencisë Kosovare të 

Privatizimit. 

 

- Me këtë kishte për të kryer veprën penale  Pushtimi i paligjshëm i pronës së paluajtshme 

nga neni 259 par .2 të KPK 

 

▪ Revokohet Aktvendimi i datës 21.03.2022, për bashkimin e procedurës lidhur me lëndët 

P.nr.74/16 dhe P.nr.203/18. 

▪ Shpenzimet procedurale bien barrë e buxhetit të kësaj gjykate. 

 

▪ Pala e dëmtuar A.K.P për realizimin e kërkesës pasurore – juridike udhëzohet në kontest civil. 

A r s y e t i m 

 

Prokuroria Themelore ne Mitrovicë- Departamenti i përgjithshëm, pranë kësaj gjykate ka 

parashtruar aktakuzën PP-II nr.68/2012, të datës 25.04.2018, ndaj të pandehurit I.Z, me 

vendbanim në fshatin D.U, komuna V, për shkak të veprës penale Pushtimi i paligjshëm i pronës 

së paluajtshme nga neni 259 par. 2 të KPRK-së. 

 

Gjykata me datë 21.03.2022 ka caktuar shqyrtimin gjyqësor lidhur me këtë çështje penale dhe 

me aktvendim ka bashkuar procedurën lidhur me lëndët P.nr.74/16 dhe P.nr.203/18, me qëllim 

të efikasitet dhe ekonomizimit të shpenzimeve procedurale, duke qenë se ndaj të njëjtit të akuzuar 

zhvillohen dy procedura penale. 

 

Gjykata ka caktuar dhe mbajtur shqyrtimin gjyqësor me datë 03.10.2022, ne të cilën seancë kanë 

marrë pjesë prokurorja e shtetit, përfaqësuesja e palës së dëmtuar L.S.D, i pandehuri I.Z dhe 

mbrojtësi i tij av. Ekrem Salihu, në të cilën seancë palët i kanë paraqitur fjalët hyrëse. 

 

Përfaqësuesja e palës së dëmtuar L.S.D, në fjalën hyrëse ka deklaruar se sa i përket ngastrës 

kadastrale 1092 me fletë poseduese me nr.132, në sipërfaqe prej 40 ari, kanë raport kontraktual 

me të akuzuarin. 

 

Prokurorja e shtetit pas fjalës hyrëse të përfaqësueses së palës së dëmtuar ka deklaruar se tërhiqet 

nga aktakuza PP.II.nr.68/12, e datës 25.04.2018, pasi që sipas përfaqësueses së palës së dëmtuar,  

me të akuzuarin I.Z kanë raport kontraktual, dhe i akuzuari ka paguar qiranë për atë tokë në 

mënyrë të rregullt që nga viti 2016.   

 

Gjykata, pasi që prokurorja e shtetit është tërhequr nga aktakuza PP-II nr.68/2012, e datës 

25.04.2018, ndaj të pandehurit I.Z, me vendbanim në fshatin D.U, komuna V, për shkak të veprës 

penale Pushtimi i paligjshëm i pronës së paluajtshme nga neni 259 par. 2 të KPRK-së, vlerëson 

se prokuroria sipas dispozitave të Kodit të procedurës penale ka të drejtë ligjore në çdo kohë të 

tërhiqet nga ndjekja penale deri në përfundimin e shqyrtimit gjyqësor, andaj nga këto arsye 

gjyqtari i vetëm gjykues vlerëson se në tërësi janë plotësuar kushtet ligjore për refuzimin e akuzës 

dhe nxjerrjen e aktgjykimit refuzues në mbështetje me nenin 362 par .1 nën par.1.1 të Kodit të 

Procedurës Penal të Kosovës, dhe nga këto arsye edhe të refuzoje ne tërësi këtë akuzë. 

 

Vendimi lidhur me revokimin e Aktvendimit për bashkimin e procedurës gjykata e mori, pasi që 

pas bashkimit të procedurave, prokurorja re shtetit është tërhequr nga njëra aktakuzë. 

 

Vendimin mbi shpenzimet e procedurës penale, gjykata e mori konform nenit 453 par.1 të KPP-

së. 

 



 Numri i lëndës: 2019:115861 
 Datë: 26.12.2023 
 Numri i dokumentit: 05123375 
 

3 (3)  

   
20
19
:1
15
86
2 

Vendimi lidhur me udhëzimin e palës së dëmtuar në kontest civil, për realizimin e kërkesës 

pasurore – juridike gjykata e mori në bazë të nenit 462 par. 3 të KPP-së. 

 

Nga të cekurat më  lartë, e bazuar në nenin 362 par.1, nën par.1.1 të KPP-së, u vendos si në  

dispozitiv të këtij aktgjykimi. 

 

             GJYKATA THEMELORE MITROVICË DEGA NË VUSHTRRI 

Departamenti i përgjithshëm-Divizioni Penal 

P.nr.203/18, dt.26.12.2023 

 

Zyrtarja ligjore                                                      Gjyqtari vetëm gjykues 

Arta Jusufi                               Ferki Xhaferi  

 

 

 

KËSHILLA JURIDIKE: Kundër këtij aktgjykimi është e lejuar ankesa në afat prej 30 ditësh prej 

ditës së pranimit te këtij aktgjykimi, përmes kësaj Gjykate, për Gjykatën e Apelit në Prishtinë, 

në kopje të mjaftueshme për gjykatën dhe palët. 

